
P R O G R A M  D A L  D I  D A  L A  C G L
1 9 - 1 1 - 2 0 2 5  I L L A  S C O U L A  D A  S C H L A R I G N A

9 : 2 0

1 1 : 4 5 - 1 3 : 1 5

9 : 3 0 - 1 0 : 3 0

BAINVGNÜ

LAVURATORI 1

EU N’HA FOM

cafè e stortin

giantar

8 : 4 5 - 9 : 2 0

1 0 : 4 5 - 1 1 : 4 5
LAVURATORI 2

1 3 : 1 5 - 1 4 : 1 5
LAVURATORI 3

1 4 : 3 0 - 1 5 : 3 0
RADUNANZA

generala

1 5 : 3 0 - 1 6 : 0 0

MUSICA E CHANT

da cumpagnia



 Scuvrir e proteger l’En - Pro Terra Engadina1
Nus fain ün viadi da Lunghin fin Altfinstermünz ed imprendain a
cugnuoscher ils differents spazis da viver, la flora e la fauna
lung l’En. Nus ans allegrain da dar impuls per temas
d’instrucziun ed activitats illa natüra per uffants da tuot ils 
s-chalins. Il böt es da scuvrir, imprender e proteger nossas
auas.

Autissem e scoula - Corinna Badilatti 2
Avair illa classa üna scolara u ün scolar cun autissem, significha
per l'ambiaint dad avair adüna darcho sfidas. L'experienza cun
iffaunts chi vaun a scoula integrativa muossa cha ün bun
sclarimaint davart autissem scu eir la realisaziun da differentas
imsüras illa pratcha sun indispensablas per ün'integraziun
reuschida.

Improvisaziun - Lorenzo Polin3
L’improvisaziun creescha colliaziuns traunter persunas
cuntschaintas ed estras, piglia la temma da ster davaunt il
public e pussibiltescha da scuvrir nouvs aspets e nouvas
qualiteds da se svess. L’improvisaziun scoula eir dad esser
propi i'l mumaint - cò ed uossa - e que cumplettamaing. Per
ragiundscher quist böt, es natürelmaing necessari ün tschert
alenamaint reguler, ma la basa per que metta Lorenzo Polin
insembel cun te i’l ram da sieu lavuratori per la CGL.

 Esser creativ:a cul medium film - Cinevnà4
Nus ans allegrain da dar ün’invista in ün pêr effets specials da la
tecnica StopMotion per muossar che chi’d es tuot pussibel cul
medium film e che robas fundamentalas chi’s po imprender in
ün atelier da film.

Art figürativ ciclus 1 - Leila Lüthi 5
Rinfurzer l’identited tres l’expressiun individuela 
„Zu erfahren, dass die Welt selbstwirksam gestalt- und
veränderbar ist, stärkt das Selbstbewusstsein und macht
kompetenter“ (Kraus, 2022)
Scolar:as scu eir creschieus drouvan temp e spazi per esser
creativs. Il spazi creativ (p. ex. ün atelier) sdasda il plaschair e
l’interess vi dal pruver ed experimenter autonomamaing. Cun
üna sequenza exemplarica dainsa ün sguard in mieu
commentari d’art figürativ chi’s confuonda culla lavur in ün
atelier a scoula.

Lingua da corp  - Annina Sedlacek 7
In quist cuors pratic imprendaina a dovrar la lingua dal corp in
maniera consciainta. Cun differents exercizis observaina la
posiziun dal corp, ils gests, l'expressiun e co dovrar il spazi. Il
böt es da comunichar culla classa cun daplü clerezza, dad avair
preschentscha e dad imprender tecnicas per situaziuns plü
pretensiusas. Uschè vain rinforzada la comunicaziun non-
verbala.
Scuvrin sco cha'l corp possa dvantar ün grond agüd per
l‘instrucziun.

Ris-char e simplamaing far! - Braida Janett  8
Es quista chanzun “coola” avuonda? Co possa far chantar a mia
classa? Che pudessa far amo dasper il chantar? 
Tenor il motto “ris-char e simplamaing far” spordscha quist
workshop ün püschel ideas chi güdan forsa a respuonder ad
üna o tschella dumonda in connex cull’instrucziun da musica in
scoula.

Tiptoi per romontsch- Conradin Klaiss 9
La Fundaziun Retoromana (FRR) ha ina visiun: Ei dat material
auditiv en puter e vallader per tut ils scalems, che sa vegnir
cumpartius cun paucs clics en tuttas scolas e vegnir tedlaus
cun tiptoi, il famus apparat auditiv da Ravensburger, culla
finamira da dar in ferm sustegn ed ina schanza a tut ils affons,
immigrai, nievarrivai ed indigens, dad emprender bein la Chara
lingua dalla mamma. Ils mieds tecnics existan, uss drova ei
cuntegns.

LAVURATORIS

T’annunzcha qua fin il plü tard als 26-09!

Bündner Standard - Silvio Dietrich  6
Il "Bündner Standard“ è in instrument cumprovà per
documentar e tractar professiunalmain surpassaments u
violaziuns da cunfins en il context instituziunal. La nova versiun
da basa è vegnida adattada sin fundament da diesch elements
centrals per la scola regulara. L’instrument preventiv porscha
orientaziun e segirezza d’agir. Il concept è simpel d’applitgar,
effectiv en la pratica ed adattabel a differents contexts. Il
workshop preschenta questa adattaziun e mussa co ella po
sustener il sistem en il mintgadi. 

Scuvrir la lingua - Sidonia Klainguti10
Correger l’ortografia e grammatica da texts da scolar:as es
suvenz stantus e lungurus. Scha’l cuntgnieu e’l tun dal text es
però originel e/u divertaivel, po quella lavur istess dvanter bella
e satisfacenta. In discussiun barattains idejas e trics per
promouver cha’ls texts da scolar:as dvaintan pü interessants.
Impü legiains ün u duos exaimpels our da la litteratura chi
lavuran ferm culla lingua, e scha basta il temp scrivains svess
auncha ün cuort text.

“Affers da famiglia” - Gianna Duschletta11
Crimis nu sun be captivants per ler, ma eir fich adattos per
l'instrucziun. In quist lavuratori preschainti mieu crimi "Affers da
famiglia" chi cumpera in november. Il materiel didactic
accumpagnant vain publicho l'inviern chi vain e consista
d'ün'ufficina per scolar:as ed ün commentar per la persuna
d'instrucziun. Düraunt il lavuratori imprendains a cugnuoscher il
cudesch, pruvains our differentas lezchas da l'ufficina e
discutains l'integraziun ill'egna instrucziun.

https://www.ravensburger.de/de-DE/produkte/tiptoi?utm_source=google_gdn&utm_medium=cpc&gad_source=1&gad_campaignid=21183721596&gclid=CjwKCAjwiNXFBhBKEiwAPSaPCcR4SBGOIdDenovdOeKfT98fBLOZ9Y5VLRr5V6aWwy4VK6Q2ujCfzRoCd9QQAvD_BwE
https://www.buendner-standard.ch/de

